
Годишен извештај - Програмата за ЕЕ на општина Берово за 2021 година 

Спроведувањето на мерки за зголемување на енергетската ефикасност, намалување на 

искористувањето на фосилните горива како и зголемување на употребата на обновливите 

извори на енергија се само дел од активностите кои се превземаат со цел да се зголеми: 

стабилноста на снабдување со енергија, континуитетот, рационалната употреба на 

домашните енергетски ресурси, конкурентноста, како и да се намалат зависноста  од  увоз  

на  електрична  енергија, негативните влијанија врз животната средина предизвикана од 

климатските промени.  

Извештајот е дел од активностите кои се реализирани од страна на одделението за 

локален економски развој, а во соработка со другите институции на локално ниво и во 

партнерство со сите  чинители  и  заинтересирани  страни за  периодот  од 01.01.2021 до 

31.12.2021 година за реализација на Програмта за енергетска ефикасност на Општина 

Берово за 2021 година усвоена од Советот на Општина Берово со бр. 09-4043/1  од 15.12.2020 

година. 

Реализирањето на Програмата е со цел подобрување на енергетската ефикасност во 

објектите под општинска управа, како и на јавното осветлување. 

Основа за реализација на активностите претставува усвоената програма преку 

зголемување на свеста за рационално користење на енергијата меѓу населението во 

општината, а во исто време и заштеда на парични средства со примена на мерките на 

енергетска ефикасност за да истите бидат употребени за понатамошно усовршување  и  

подобрување  на  состојбите  во  објектите  од  јавен  интерес.  Општина Берово под своја 

надлежност има триесет и два објекти и уличното осветлување како комунална услуга. 

 

Програмата е усогласена со политиката за ефикасно користење на енергијата која е 

утврдена со Стратегијата за унапредување на енергетската ефикасност, донесена од 

Владата на предлог на Министерството за економија. 

Програмата за енергетска ефикасност на Општина Берово ги содржи основните 

содржини кои се бараат со Законот за енергетика и тоа: 

 намалување на трошоците за енергија во општината, пред се во делот на општинските 

објекти кои се во нејзина надлежност како и за уличното осветлување; 

 осигурување на нормални (стандардно комфорни) услови за престој и работа во сите 

простории; 

 обезбедување на инфраструктурата на општината (јавното осветлување); 

 намалување на емисијата на штетни материи во воздухот и околината; 

 поголема примена на обновливи извори на енергија. 

Целите се остваруваат преку: 

 спроведување на мерки за модернизирање на објектите кои се сопственост на 

општината; 

 промена на навиките на сите корисници на објектите; 

 обука на вработените задолжени за спроведување и следење на мерките за енергетска 

ефикасност; 

  зголемување на свеста на жителите на општината.  

 

Главната   цел   на   Општинската   Програма   за   Енергетска   Ефикасност   (ОПЕЕ)   во 

Општина Берово е да се намали потрошувачката на енергија во објектите под општинска 

управа и уличното осветление во општината, со што позитивно ќе се влијае врз 

подобрувањето   на   локалните   економски   состојби   и   намалувањето   на   буџетските 

трошоци. Покрај овие придобивки, со спроведувањето на ОПЕЕ ќе се постигне и: 

 Обновување на објектите и енергетските системи; 

 Подобрување на условите за работа, комфортот и продуктивноста; 

 Подигање  на  свест  за  енергетски  заштеди  кај  сите  лица  во  општината  кои 

учествуваат во енергетскиот биланс на самата општина; и 

 Заштита на животната средина. 

Резултати од спроведувањето на програмата за ЕЕ која се реализира согласно 

Општинската  Програма  за  Енергетска  Ефикасност  (ОПЕЕ)  и  Годишната програма за ЕЕ 

во 2021 година е  во  согласност со приоритетите, можностите и фансиските проекции. 

Предвидените мерки за објектите кои се во владение на Општина Берово се 

концентрирани на реконструкција на објектите со акцент на градежни зафати.  

Во категоријата на реконструкција на објектите спаѓаат мерките кои вршат 

значително подобрување на термичките карактеристики на објектите и притоа 

придонесуваат за намалена потрошувачка на топлинска енергија. 

Оваа категорија опфаќа:  

- Поставување на топлинска изолација на надворешните ѕидови на објектите – 10cm 

EPS или камена волна од надворешна страна, избрано врз основа на изработен основен 

проект;  

- Промена на постоечките прозорци во централното училиште кои се со 

алуминиумски рамки – поставување на прозорци со 6 коморна PVC рамка и тројно 

застаклување;  

- Поставување на топлинска изолација на покривите/таваните на објектите – 10 до 

15 cm минерална волна;  

- Изолирање на подот на објектот – 5 cm тврдо пресован EPS (стиропор). 

 

Активностите кои се реализираа во текот на 2021 година се во делот на промена на 

старата дотраена столарија, во една канацеларија во зградата на Општина Берово со нова, 

енергетски ефикасна ПВЦ столарија. 

Покрај тоа во рамки на обајвените јавни повици од страна на Валдата на РС. 

Македонија и Генералниот секретаријата, Општина Берово во соработка со единките 

кориснички беше поднесена апликација преку Програмата за намалување на 

аерозагадувањето за 2021 година -– енергетска ефикасност со техничка документација 

за зградата на ОСУ Ацо Русковски во Берово за замаена на столарија на прв кат. Во текот на 

2021 година  Генералниот секретаријата во Валдата на РС. Македонија објави јавен повик 

за набавка на работи - замена на столарија во јавни објекти, а во врска со спроведување на 

мерките од програмата за аерозагадување на 27.09.2021 година. На повикот немаше 

прифатливи понуди и истиот повторно беше објавен на 22.12.2021 година со број на оглас 

22049/2021. Во тек е постапката за избор на најповолен изведувач. 

Предвидениете активности од програмата за ЕЕ се дадени во гантограм за 

предложено сценарио за период во 2021 година. 

Општина Берово поднесе апликација и беше успешно селектирана за реализација на 

активности во рамки на повикот за спроведување на проектот “ЕУ за енергетска транзиција 

(EU4 Energy Transition): Договор на градоначалници на Западен Балкан и Турција” кој е 

заеднички финансиран од Европската унија и Германското министерство за економска 

соработка и развој, а го имплементира GIZ на Западен Балкан и CPMA во Р. Турција. 

 Активностите преку овој прект ќе се реализираат во следниот период од 3 години. 

Овој проект ќе се справи со климатските промени и ќе ја поддржи енергетската транзиција 

на Западен Балкан и Турција преку зголемено прифаќање на Пактот за градоначалници за 

иницијатива за клима и енергија (СoМ) во регионот и ќе ги поддржи општинските власти да 

ги преведат нивните амбиции за намалување на емисиите на стакленички гасови ( GHG) во 

реалноста и зајакнување на отпорноста на влијанијата врз климатските промени, притоа 

земајќи ја предвид разновидноста на теренот. Појдовна точка на проектот е иницијативата 

„Пакт на градоначалници во Европа“. Со приклучување кон иницијативата, локалните 

самоуправи се обврзуваат да придонесат во целите на ЕУ за заштита на климата и да развијат 

SECAP. Во овој контекст, една од клучните активности на овој проект е обезбедување на 

советодавни услуги и техничка поддршка на капацитетот на избраните општини од Западен 

Балкан и Турција. Во согласност со ова, локалните самоуправи кои ја изразија својата волја да 

станат дел од големото семејство на СоМ, се обврзуваат да ги постигнат поставените цели до 

2030 година, како и да развијат и спроведат планови и активности за адаптација. 

 Врз основа на Јавен повик Бр. ПСЕЕП 01/2020 за доставување на барања за изразување 

интерес за користење на средства од ПСЕЕП предвидени во компонентата 1 (а) - Инвестиции 

за енергетска ефикасност во општините беше поднесен образец за аплицирање за 

Пречистителна станица за отпадни води - Берово со цел реновирања на општински објекти 

кои ги исполнуваат критериумите со инвестициски мерки за финансирање на Енергетски и 

други системи кои користат енергија од фотоволтаични системи. 

Во следниот период Општина Берово ќе подготви нова Општинска Програма за Енергетска 

Ефикасност (ОПЕЕ) за период од 2023 до 2025 година при што е изработена спецификација за 

избор на најповолен понудувач за консултанти и експерти за подготовката на програмата. 

Предвидени мерки за најзначајните објекти во општина Берово. 

 

Општинска зграда 

 

Поставување на топлинска изолација на надворешни ѕидови 

Поставување на топлинска изолација на таван 

Поставување на топлинска изолација на под 

Нови ПВЦ прозорци 

 

Мала зграда – проектна 

 

Поставување на топлинска изолација на надворешни ѕидови 

Поставување на топлинска изолација на таван 

Поставување на топлинска изолација на под 

 

ЈПКР „Услуга“ – Ф.станица 

 

Поставување на топлинска изолација на надворешни ѕидови 

Поставување на топлинска изолација на таван 

Нови ПВЦ прозорци 

 

Противпожарен Дом 

 

Поставување на топлинска изолација на надворешни ѕидови 

Поставување на топлинска изолација на таван 

Нови ПВЦ прозорци 

 

Дом на кул. „Д. Беровски“ 

 

Поставување на топлинска изолација на надворешни ѕидови 

Поставување на топлинска изолација на таван 

Поставување на топлинска изолација на под 

Нови ПВЦ прозорци 

 

 

 
                   Општина Берово 
          Одделение за локален економски развој
            Ѓорѓи Пеовски 
 
                                     

 

 

 




